
						Από Βικιθήκη

					

					


					
					
					Αυτή η σελίδα δεν έχει ελεγχθεί ακόμη για πιθανά λάθη. 
πληττομένων ἢ διαιρουμένων ἢ ἀφαιρουμένων ἢ 
προσθήκας δεχομένων ἢ ἀλλοιουμένων τῶν σχηματιζομένων
ἢ ἄλλα παθήματα ποικίλα πασχόντων. ἔστι δὲ καὶ
ἀπὸ τέχνης οἷον πλαστικῆς ἢ ἀνδριαντοποιητικῆς 
ἀπογεννώμενον κατὰ τὸν ἐν τῇ τέχνῃ προυπάρχοντα 
λόγον, τῆς μὲν τέχνης προβαλλούσης τὸ εἶδος, τῆς δὲ
ὕλης δεχομένης τὴν μορφὴν καὶ τὸ κάλλος καὶ τὴν
εὐσχημοσύνην ἐκεῖθεν. ἔστι δὲ τούτων ἔτι σεμνότερα
καὶ διαπρεπέστερα σχήματα, φύσεως δημιουργήματα,
τὰ μὲν ἐν τοῖς ὑπὸ σελήνην στοιχείοις συνεκτικὰ τῶν
ἐν αὐτοῖς λόγων, τὰ δὲ κατ' οὐρανὸν τάς τε δυνάμεις
αὑτῶν ἀφορίζοντα καὶ τὰς κινήσεις. καὶ γὰρ καθ'
ἑαυτὰ καὶ πρὸς ἄλληλα τὰ οὐράνια σώματα πολλὴν
καὶ θαυμαστὴν προτείνει σχημάτων ποικιλίαν καὶ 
ἄλλοτε ἄλλας δείκνυσι μορφὰς εἰκόνα φερούσας τῶν 
νοερῶν εἰδῶν, καὶ ταῖς εὐρύθμοις ἑαυτῶν χορείαις
ἀπογράφεται τὰς ἀσωμάτους καὶ ἀΰλους τῶν 
σχημάτων δυνάμεις. ἔστι δ' αὖ καὶ τούτων ἐπέκεινα κάλλει
καθαρώτατα καὶ τελειότατα τὰ σχήματα τῶν ψυχῶν
ζωῆς ὄντα μεστὰ καὶ αὐτοκίνητα προϋφεστῶτα τῶν
ἑτεροκινήτων καὶ ἀΰλως καὶ ἀδιαστάτως ὄντα πρὸ
τῶν διαστατῶν καὶ ἐνύλων, περὶ ὧν καὶ ὁ Τίμαιος
ἡμᾶς ἀνεδίδαξε τὸ δημιουργικὸν καὶ οὐσιῶδες σχῆμα
τῶν ψυχῶν ἀναπλώσας. ἔστι γε μὴν καὶ τῶν 
ψυχικῶν σχημάτων τὰ νοερὰ πολὺ θειότερα πάντη μὲν 
ὑπερέχοντα τῶν μεριστῶν οὐσιῶν, πάντη δὲ διαλάμποντα

